BOQONNAA SAGAL
AADAA QUSANNAA

Kaayyoolee Bogonnichaa: Barumsa kana
erga xumuteen booda

e Faaydaa qusannaan qa-
bu ni beekta

e Baasii baraachisaa hin
taane hiri’isuun malla-
ttoo qusannaa ta’uu ni
hubatta.

e Humnaa fi dandeettiin
buluudhaan aadaa qusa-
nnaa akkamitti cimsuun
akka danda’amu ni hub-
atta.

9.1. Qusannaa

9.1.1. Faaydaalee Qusannaa

e Naannoo jireenya keessatti nam-
oota qusannaatti fayyadamuun of
danda’an beektuu? Jiruu isaanii
kan duraa fi kan ammaa wal bira
qabuun madaaluun garaagar-
ummaa ykn jijjiirama jiru hiriy-
oota keessanitti himaa.

Tirsiitiifi obbooleeyyan ishee

Tirsiitii fi obboleeyyiin ishee abbaa fi

haati isaanii balaa konkolaatatiin erga

du’anii = waggaa tokko darbeera. Yaa
tu’u malee warrii ijoollee kanaa yeroo
lubbuun turan maallaga waan qusa-
taniif ijoolleen isaanii rakkoo malee

jiraachuu itti fufan. Tirsiit beektuu

waan taateef ~quxusuuwwan ishii

hogganuun maallaga gaban seeraan itti
fayyadamaa barnoota isaanii barachuu
akka qaban itti himte. kanumaan
maallaga kanatti. fayyadamaa walii
yaaduun jiraatu. “Maatiin keenya osoo
maallaga - kana

yeroon. .~ qusachuu

baatanii har’a eessa seenna turre ?“-
jechuun warra isaanii galateeffatu.

Gilgaala -1

Gaaffilee armaan gadiif deebii

sirrii ta’e kennaa.

1. Tirsiitii fi obboleeyyiin ishee
barumsa isaanii osoo addaan
hin kutin barachuu kan dan-
da’an maallaga warri isaanii
olkaa’aniifiin ta’uu isaa see-naa
kana irraa hubachuun ni
danda’ama. Kanaaf, warri ijo-
ollee kanaa maallaqga kana
qusachuu kan danda’an tasa
du’uu ofii waan beekaniif ta’-
innaa laata? Deebiin keessan
“eeyyee” yoo ta’e akkamitti
beekuu danda’an? Deebiin
keessan “miti” yoo ta’e maa-
llaga kana maaliif akka olk-
aa’an ibsaa.

2. Dubbisa armaan ol bu’-
uureeffachuun Tirsiitii fi obb-
ooleeyyiin ishee hanga of dan-
da’anitti barachuuf jecha
maallaqaa warra isaanii irraa
dhaalan akkamitti itti faa-
ydamuu qabu?

K

Qusannaan faaydaa hedduu qaba.
Galii yeroo murtaa’aa ta’e tokko kee-
ssatti argamu qusachuun of fuulduraaf
olkaa’uu fi rakkoon tasaa yoo nama
qunname rakkoo ittiin bahuuf nama
fayyada. Qusannaan fedhiiwwan bu’u-
ura ta’an guuttatanii jiraachuuf baa-
yee fayyada. Fedhiiwwan bu’uura
jireenya dhala namaaf barbaachisoo
ta’anis kan akka midhaan nyaataa,
uffataa fi mana jireenyaa fa’a dha. Qu-
sannaan dhunfaanis ta’ee, maatiin
akka of danda’anii fi dandeettii ofitti
amanuu akka horatan taasisaa. Nam-
oonni mataa ofii danda’an miira
hirkattummaan ykn gad antummaan

ykn hiyyummaan itti hin dhagahamu.

Qusannan barumsaan of guddisuuf
nama gargaara. Wayeen barumsaa yoo
ka’u yeroo baa’yee summuutti. kan
dhufu waayee barumsa ijoollee qofa
ta’'uu danda’a. .Haa ta’u malee barumsi
umuriin wan hin daangeffamneef
maatiin ijoollees sadarkaa, olaanaa irra
hin geenye yoo ta’e jiruu ofii. foy-
yeeffachuuf jecha hojjechaa baratu.
Fakkeenyaaf, mana barnootaa fi koll-
eejjii keessatti namoonni galgala bara-
tan hojii idilee kan gabanii fi maatii
bulchan dha .Kana gochuu kan dan-
da’an 'galii argatan irraa qusachuun
baasii barumsaaf barb-aachisu kaff-
aluudhaan dha. Qusa-nnaan yeroo dh-
ukkubsatan, - dullo-omanii fi sababa
adda addaan humna daban kadhaaa

namaa irraa nama oolcha.

Gilgaala -2

Gaaffilee armaan gadiif deebii

kennaa

1. Faaydaalee qusannaa
keessaa sadeen isaanii maatii
ykn namoota naannoo
keessanitti beekatan irraa
ka’uun akka-sumas dubbisa
armaan olii irraa ka’uun
hiriyoota kees-saniif ibsaa..

2. Wanti sadarkaa keessanitti

qusachuu dandeessan jira

yoo ta’e ibsaa.

9.1.2. Tooftaalee Qusannaa
Maloonni qusannaan ittiin gaggeeffamu
jechuun maal jechuu dha? Mee bars-

iisaa fi hiriyoota keessanitti himaa.

Al- Kudhan safarii si’a tokko

muri

Ganda tokko keessatti hanqginni roobaa
ni qunnama jedhanii yaaduun ogee-
ssonni qonnaa ummataaf barnootaa fi
akeekkachiisa kennuuf gara gandichaa
dhagan.Haala kanaan namoonni naan-
noo kana jiraatan bara dhufutti beelaa
akka hin saaxilamne qabeenya isaanii
ammumaa kaasee qusannaan akka itti
fayyadamuu qaban barsiisan.Kana
booda obbo Tasammaa fi haati manaa
isaanii aadde Achaamyallash hojiiwwan
bara kanaa fi bara dhufu raawwachuu
barbaadan irratti mari’achuu akka

gaban walii galan.

Bara kana intalli isaanii angaftittiin
kolleejjii dhunfaatti galmooftee bar-
achuu akka gqabdu waan ama-nsiisteef
yaada ishii fudhatanii jiru.llmi isaanii
immoo haati manaa isaa ulfa waan
taateef isaan bira dhuftee dahuu akka
gabdu murteessanii hanga dhuftutti

gophaa’anii eegaa jiru.

Sadaffaan immoo mana isaanii cita-
adhaan ijaaramee ture gara qorq-
dura murteessanii waan turaniif isuma

kana gochuuf qophaa’aa jiru.

Baasiiwwan armaan olii kan isaan
eegan ta'uu waan hubataniif irratti
karoorfatanii qotiyoo sadeen qaban
keessaa tokko gurguruuf, midhaan
bara darbe galfatan keessaa immoo
dheedhii kuntaala lama akkasumas
lukkuu buphaa buustu takka gur-
guruuuf yaadanii jiru. Barnoonni oge-
essota qonnaatiin kennameef garuu
hojii hojjechuuf karoorfatan irra dee-
bi’anii akka itti K yaadan taasise.
Kanuma cinaatti immoo maatii isaan
bulchan saglaniif uffataa fi nyaata
dhiyeessuuf itti gaafatamummaa qab-
u. Kanaaf, akka yaada alkudhan safarii
si’a tookko muri jechuun hawaasa
keessatti ~himamutti rakkoo dhufuu
danda’u ilaaluun hawwii @ isaanii hojii
irra oolchuun dura irra deebi’anii

xinxaluu qabu.

Gilgaala- 3

Gaaffilee armaan gadii

irratti mari’adhaa.

1. Obbo Tasammaa fi Achaam-
yellash bara kana keessa kar-
oora meeqgatu isaan eeggata
Maal fa’a dha ?

2. Galii qaban keessaa bahii
gochuuf kan karoorfatan rak-
koo isaanii waliin wal mada-
alaa? Akkamitti?

3. Karoora isaanii keessaa kan
hagamuu danda’u jiraa ? Dee-
biin keessan”Jira "yoo ta’e isa
kam? "Hinjiru” yoo ta’e maa-
liif?

4. Gorsa ogeeyyii dhaga’uu fi
hordofuun nama fayyadaa?

Dubbisicha bu’uura gochuu fi haala
gqabatama naannoo keessanii irraa

ka’uun deebii keessan kennaa.

Maallaaga baayyee si’a tokko argatn
irraayis ta’e galii yeroo yeroon argatan
irraa kuufachuun barbaachisaa dha.
Haa ta’u malee maloonni qusannaan
itti gaggeeffaman maal fa’adha? Malo-
ota qusannaa ilaalchisee isaan arma-
an gadii akka fakkeenyaatti eeruun ni

danda’ama.

A. Baasii hin barbaachisne
hambisuu ykn hir’isuu

Baasii hin barbaachisne hambisuun
ykn hirisuun maloota qusannaa
keessaa isa tokko dha. Fakkeeny-
aaf,maatiin ijoollee barsiisaa jiran baa-
sii humnaa olii gammachuu (cidhaa) fi
gaddaaf baasuu irra wantoota baru-
msa ijoollee isaanitiif barbaachisu
guutuuf dursa kennuu gabu. Namo-
onni kunniin qgabeenya gahaa qaban
yoo ta’e malee meeshaalee bareedinaa
bituu, yeroo yeroon iddoo bashannanaa
deemuu ,yeroo yeroon humnaa ol ke-

essummaa afeeruu hin gaban.

B. Mataa Ofii fi maatii ofii kar-
ooraan bulchuu

Maloota qusannaa kan ta’an keessaa
kan biroo mataa ofii fi maatii ofii
karooraan humna ofii irratti hun-
da’uun bulchuu dha. Akkuma bee-
kamu biyya keenya Itoophiyaa kee-
ssatti aadaa maatii baay’ee horachuu fi
wal gargaaraa waliin jiraachuun kan
barame dha. Haalli v kun immoo
karooraa fi humna gabaniin jiraachuu
keessatti gadi fageenyaan itti yaaduu
gaafata. Maatiin miseensa baay’ee qabu
baasii midhaan nyaataa, uffata,fayyaa
fi barnootaa ‘guutuuf yeroon itti rak-
katu jiraachuu ni danda’a.Kana waan
ta’eef ,maatii ofii bittinsuun ,ijoollee
jiruu fi jireenya daandiif saaxiluu ykn
,humna isaanii. ol hojjechuun akka
bulan taasisuu danda’a. Al-tokkoon
miseensota maatii hundaaf uffata

bituun rakkisaa tauu danda’a. Yeroo
murtaa’e keessattis galii faaydaa maatii
hundaaf oolu argachuun rakkisaa
ta'uu danda’a. Miseensa maatii loogii
malee bulchuun  barbaachisaa ' dha.
Kana keessa wanti guddaan yaadamuu
gabu aadaa qusannaa cimsuu fi isuma
kana miseensonni maatii hundi akka
hubatan gochuu dha. Maallagni qus-
atame altokkoon fedha maatii hundaa
guutuu hin danda’u yoo ta’e rakkoo
cimaa ' ta’eef dursa kennuun bar-
baachisaa dha. Dabalataanis akka fak-
keenyaatti yoo fudhanne biyya keenya
keessatti iddoo baay’eetti ilma dhiira
gara mana barumsaatti erguun akka-
sumas dubartii immoo sagantaa cidhaa
humnaa ol ta’e qopheessuun heer-
umsiisuun kan barame dha.lnni kun
immoo  loogii kan gqabuu fi yaada
bu’'uura qusannaatiin kan wal faa-
llessu dha. Maatii horachuu irraa
kaasee galii argamu rakkoolee ciccimoo
ta’an hiikuuf oolchuun murteessaa
dha. Maatii baay’isuu dhiisuun ,galii fi
baasii waliin madaaluun karooraan

jiraachuuf haala mijeessa.

C. Mallaaqa kuufame qabaachuu

Herrega baankii banuu,iqqubii,hojii
gamtaa qusannaaa fi ligaadhaan gurm-
aa’'uun mala qusannaa isa bayeessa
dha. Maallaaga baay’ee si’a tokko kaa-
wwachuunis dirqgama miti.Qusannaa
saantima muraasa kaawwachuun jalg-

abuun ni danda’ama.

Gilgaala- 4

Gaaffilee armaan gadii

deebisaa

1. Karooraan jiraachuu jech-
uun maal jechuu akka ta’e
haala barattaniin ibsaa.

2. Tooftaalee qusannaa maatii
ykn naannoo keessanitti ba-
raman barreeffamaan qop-
heessuun  hiriyoota keess-
aniif daree keessatti dub-
bisaa.

3. Maatii keessan keessaa
baankiitti ykn Iqqubiitti fay-
yadamuu ykn miseensa hojii
gamtaa qusannaa filiqaa
ta’e yoo jiraate gaaffilee ar-
maan gadii gaafadhaa. De-
ebii isaas barreeffamaan bar-
siisaa keessaniif dhiyeessaa.

D. Mana baankii deemuun
maallaqaa kan kaawwatan
yoom yoomii? Kan baafatan
hoo?

E. Mallaaqa kana deemanii kan
baafatan yoo rakkinni
akkamii isaan mudate?

9.2 Hawaasa Keessatti Gochaalee
Faallaa Qusannaa

Daa’imman
Oabeenval!

Fakkii 9.1.Gochaalee faallaa qusannaa ta’an

Ergaawwan fakkii irratti mul’atan akk-
amiin faallaa ~ qusannaa tauu akka

danda’an ibsaa.
\
A. Baasii humnaa olii

e Naannoo jireenya keessaniitti
namoonni baasii humnaa ol
baasuun rakkoo fi miidhaa adda
addaatiif saaxilaman yoo jiraa-
tan ibsa itti kenna.

Rakkoo Walxaxaa
Hiiruutii fi Tsadaaluun uffanni seeraa
mana barnootaa isaanii kan bitame
waggaa sadi dura ture.Uffanni seeraa
isaanii kun moofa’uu irra darbee kan
bututee fi binxame ture. Akkasumas
uffanni seeraa mana barnootaa akka
bitamuuf yeroo gaafatan warri isaanii
maallaga uffata seeraa mana barnootaa
ittiin bitamuuf akka hin qabne itti
himaa turan .Kanaafis sababa kan ta’e

126



Boqgonnaa Sagal

Aadaa Qusannaa

warrii isaanii gibira yeroo baay’ee osoo
hin kaffalin kuufame akka kaffalan
waan dirqamaniif, waamicha cidhaan
boodaaf afeerraa humnaa ol taasisuun
intala fira isaanii waan waamaniif,
dabalataan immoo bara haarawaa
kana keessa ollaadhaa gadi osoo hin
ta’in baasii guddaa baasanii maag-
aalaan alatti deemuun ayyannaa kab-
ajuu waan gabanii fi ayyaana masqalaa
itti aanuuf sangaa bitanii qaluu waan

gabaniif ta’uu isaa tarreessaniif.

Gilgaala- 5

Dubbisa armaan olii irratti
hundaa’uun gaaffilee armaan
gadiif deebii kennaa.

1. Rakkoon maatii kanaa inni

guddaan maal?

2. Rakkoo kana akkamiin ba’uu

danda’u?

B. Ilaalchaa duubatti hafaa

¢ Ilaalchaa duubatti hafaa jechu-
un maal jechuu dha? Mee wanti
be-ktan yoo jiraate ibsa irratti
kennaa.

Rakkoo Obbo Maahidarii fi Haadha
manaa isaa

Intalli .obbo Mahiidarii‘fi aadde. Tir-
ingoo, Tizzitaa kan jedhamtu baay’-ee
jalaa dhiibamtee jirti. Dhibee intala
isaanii Tizzitaa beekuuf jecha naannoo
isaan irraa baay’ee fagoo ta’e ganda

mortuu tokko ‘deeman. Mortichi sab-

aba maatiin kun gara mana isaa
dhufaniif erga hubateen booda dhibeen
intala tanaa “budaan nyaatamu” ishee
waan ta’eef furmaata dhibichaa itti hi-
muuf dursee akka hoolaa adii fidaniif
hubachiise. Maatiin' kun haaluma' itti
himameen hoolicha bitanii fidaniif.
Hoolicha erga harkaa fuudhee booda
warri intalattii biyya fagoo deemuun
wargee gatiin' isaa baay’ee mi’aawaa
ta’e bitaanii galii akka godhan gaafate.
Maatiin ‘kun yeroo kanatti maallaqa
harkaa gaban  fixanii turan.Yaa ta’u
malee maallaga hin gabnu yoo jenne
furmaata nuuf hin kennu jedhanii
waan sodaataniif ollaa isaanii irraa
ligeeffachuuf ‘deeman.Kun immoo rak-
koo cimaa keessa isaan galche. Haa
ta’u malee maddi dhibee intaala isaanii
hin argamneef. Silumaa dhibeen ishee
cimaa dhufe. Maallagni harkaa
dhumaa deemuu fi ligii keessa galuun
isaanii yeroof itti hin dhagahamne.
Bara dhufu kaffaltii mana barnootaa
ijoollee isaanii Kaffaluu akka hin

dandeenye hin hubanne.

Gilgaala -6

Gaaffillee aramaan gadiif

deebii kennaa.

1. Ilaalcha duubatti hafaa jech-
uun maal jechuu dha?

2. Akka armaan olitti ibsametti

hojmaata duubatti hafaa na-
moota dhiphisuu fi rakkinaaf

saaxilu

127



Boqgonnaa Sagal

Aadaa Qusannaa

maatii fi ijoollee naannoo keessanii
gaafachuun barsiisaa keessaniif dare-
etti barreeffamaan dhiyeessaa.

[laalchonni duubatti hafoo ta’an jiruu fi
jireenyi namaa akka hin fooyyofne
godhu. Fakkeenyaaf, maal naan jedhan
jechuun maallaaga hedduu baasuu fi
meeshaalee miidhaginaa adda addaa
bituu, mana mortuu deemanii mal-
aaga bahii gochuun isa kanaaf ragaa
ta’'u. Akkasumas dubartoonni dhiiraa
gadi akka ta’anitti ilaaluunis ilaalcha
duubatti hafaa dha.Sababa Kanaan
dubartiin hojjettee qabeenya akka
horattu hin jajjabeeffamtu. Ilaalchoota
duubatti hafoon kunniin qusannaa kan
hin jajjabeessine dha.

Gilgaala -7

Gaaffilee armaan gadii

deebisaa

1. llaalchoonni duubatti hafoon
guddina, jiruu fi jireenya
namaa irratti akkamiin gufuu
ta’'uu danda’u?

2. Naannoo jireenya keessa-

niitti ilaalchoota duubatti

hafoo dha jedhaman tarree-

sSsaa.

9.3 Hiyyummaa
9.3. Salphina Hiyyummaan Fidu

Fakkii 9.2 Ibsitoota hiyyummaa keessaa tokko

Fakkii armaan  olii ilaaluun balaa
hiyyummaa fi beelli nama irraan gahu
ibsaa. Hiyyummaan eenyumaaa namaa
xiqgeessa. Hiyyummaan waan jaal-
atan nama dhabsiisa. kabaja nama

dhorka. Kadhaf nama saaxila.

Hiyyummaan bifa lama gaba.lnni tok-
ko hiyyummaa maallaaqga ti. Inni lam-
maaffaan immoo hiyyummaa beeku-
msaa ti. Isaan lachuu dhalli namaa
jireenya sadarkaa gad aanaa akka jira-
atuu fi akka walitti bu’iinsi jiraatu kan
godhan dha. Isaan lachuu hirk-
attummaa uumu. Hirkattummaan im-
moo nama hirkate irra darbee nama
ofitti hirkises rakkoof saaxila. Namni
hiyyummaa beekumsaa qabu hojii
hojjechuu hin danda’u Kan namni hoj-
jetuun jiraachuu fedha. Hiyyummaan
beekumsaa hiyyummaa qabeenya caa-
laa balaaf dhala namaa saaxila. Hiy-
yummaa maallagaa jabaatanii karo-

oraan yoo hojjatan mo’achuun ni

danda’ama. Hiyyummaan beekumsaa
kan badu garuu barumsaan qofa dha.
Beekumsaa fi hojmaata haaraa fud-
hachuufis fedhii gaafata.

Gilgaala- 8

Gaaffilee armaan gadii

deebisaa

1. Miidhaawwan hiyyummaan
dhala namaa irratti
geessisuu danda’u keessaa
sadi barreessaa.

2. Hiyyummaanii fi aadaa hojii
cimaa jiraachuu dhabuun
gargar bahuu kan hin dan-
deenye ta’uu isaanii barre-

effamaan barsiisaa keess-

aniif dhiyeessaa.

9.3.2 Hariiroo Qisaasummaa Fi
Hiyyummaa

e Qisaasummaa jechuun maal
jechuu dha? Hiyyummaa wal-
iin haala kamiin wal qabatu?

Hiyyummaan kan dhalatu sababa adda
addaan dha.. Kanneen keessaa tokkoo
fi inni ijoon gisaasummaa dha. Qisa-
asummaa jechuun immoo mallaaqa
ykn gabeenya qabnu karooraan  ala
baasuu fi  balleessuu jechuu dha. Fak-
keenyaaf namoonni iqqubii fudhatan.

a) Afeerraa sababa malee gagees-

san yoo ta’e

b) Meeshaalee ittiin tajaajilamnu see-
raan kunuunsanii itti fayyadamuu

dhiisuun gisaasummaa dha.

Isa kana mee fakkeenyaan yaa ilaallu.
Namichi gaarii oofu tokko meeshaalee
gaarii isaa yeroo yeroon suphisiisee
yoo kunuunse, gaarichi yeroo dhee-
raaf akka isa tajaajilu gochuu isaa ti.
Akkasumas farda isaa nyaata gahaa fi
bogonnaa ‘gahaa yoo kenneef ,yeroo
dheeraaf tajaajila irraa argachuu dan-
da’a.Yaa ta’u malee gaarichi yoo jalaa
miidhamu argaa maallaga bahii goch-
uudhaan hin 'suphisiisu yoo ta’e ,farda
isaaf boqonnaa fi nyaata gaarii yoo hin
dhiyeessineef . humna dhabaa deema.

Dhumni isaas bayeessa hin ta’u.

Gilgaala -9

Gaaffilee armaan gadii

irratti mari’adhaa

1. Maloonni qusannaa jijja-
beessan maal maal fa’a
dha?

2. Qisaasummaan
hiyyummaa ti. Kun akka-
miin ta'uu akka danda’u
hiriyoota kee waliin irratti
mari’adhaa.

bu’uura

9.3.3 Hiyyummaa Balleessuuf, Baa-
sii Xiggeessuu Fi Qusannaa
Barachuu

e Wantoonni baasii hir’suu dan-

deessisan maal fa’a isinitti fak-
kaatu?

Baasii xiqgqeessuuf baasiiwwan barb-
aachisoo ta’anii fi hin taane addaan
baasanii beekuun murteessaa dha.
Fakkeenyaaf baadiyyaa keessatti iddoo
ibsaan hin galletti qotee bulaan tokko
boba’aa bitee yoo itti fayyadama ta’e
gabeenya qisaase jechuu miti. Garuu
ayyaana sababeeffachuun ijoollee isaa-
niif yeroo hundaa huccuu bituu fi ani
eenyuu gadi jechuun baasii humnaa ol

baasuun gisaasummaa ta’uu danda’a.

Ayyanaa fi afeerraa adda addaa irrattis
fira dhiyoo qofa waamuun afeeruun
osoo danda’amuu ani eenyuu gadi
jechuun nama hedduu waamuun
afeeruun rakkoo bara dheeraaf keessaa
hin baane keessa nama galcha.

Gilgaala- 10

Gaaffilee armaan gadii fi

deebsaa

1. Baasii barbaachisaa ta’ee fi
hin taane haala gabatamaa
naannoo keessaniitti arga-
mu irraa ka’'uun fakkeenyaan
ibsaa.

2. Baasii barbaachisaa hin
taane hir’suun, akkamiin
hiyyummaaballeessuun akka
danda’amu irratti mari’
adhaa.

Namoonni jiruu tasgabbaa’ee fi mijaa’-
aa jiraachuuf aadaa qusannaa barac-
huu qgabu.Aadaan qusannaa jiraac-

huun faayidaalee garaagaraa gaba.

Namoonni qusachuun rakkoo fi hiyyu-
mmaa moo’atanii jireenya mijaa’aa jira-
atan hedduu dha. Qusannaan jireenya
ofii fooyyessuu fi barumsaa fi beek-
umsaan of cimsuuf gargaara. Qusann-
aan gosa adda addaa gaba. Kanneen
keessaa haala galii ofiitiin jiraachuun
isa ijoo dha. Maallaga olkaawwachuu fi
humna ofiin jiraachuun baasii hin

taaneef akka hin saaxilamne godha.

Aadaa qusannaa guddiffachuuf b?;‘fﬁ—«._

aatilee duubatti hafoo adda b_aa'sénii

beekuun ni fayyada. Barmaatileen"

kunniin qisaasummaa fi hiyyummaaf
nama saaxilu. Humnaa ol afeerraa
gopheessuu,ilaalchonni., duubatti haf-
oon Wwkf. barmaatll_ee qlsaa sv[r‘nmaaf

i’

nama saaxilan dha % )
';'-. i~ Y / . |
Walumaagalatti aadaan qusannaa jira-
isaa / hiyyummaaf
nama sat__éx_‘i_lha. ‘Aadaan qu§a1'1naa jiraa-

achuu glhabaiu'xy
chuu, dhaqu immo’b' .gisaasinni jir-
aachuu 1saa agarsnsa leaasum maan
1tt1 fayyadama maallaqa seeraan ala

.taﬁ ‘dha. Ral;koo kana hambisuuf baasii
H}ff isuu fi "qusannaa baruun barb-

aachisaa dhatx, Sababni isaas hiyyu-
mmaan .kab.aj.é namummaa nama dha-
bsiisal - kahaaf amantaa of irratti
qabaatanu jiraachuu fi hirkataa ta’anii

nama rakkisuu manna aadaa qus-

s lannaa gabbifachuu gabna.

Qisaasummaa: Mallaaqa seeraan ala, karooraa fi kaayyoo malee balleessuu

Hiyyummaa: Dhabiinsa, rakkoo, hiyyeessa tau

Qabeenya: Mallaaga , hambaa,

Jiruu mijaa’aa: Jireenya amansiisaa, ofitti amanuunr J1raachuu j_ireenya
.

Boqgonnaa Sagal Aadaa Qusannaa

Gaaffilee keessa deebii

I. Gaaffilee armaan gadii dubbisuun sirrii kan ta’e “dhugaa” sirrii kan hin taane

soba” jechuun deebsaa.

1. Namni hiyyeessa ture sooressa ta'uu akkuma danda’u, sooressa kan ture

immoo hiyyeessa ta’uu danda’a.
2. Hiyyummaan iiaalchaa fi hiyyumaan gabeenyaa gonkumaa kan adda hin

baane dha
3. Karoorri jireenyaa fi qusannaan duubaa fi fuula dura saantima tokkoo ti.

4. Namni tokko ligii osoo hin fudhatin jiruu fi jireenya isaa gaggeessuu hin

danda’u.
5. Hojii hojjannee jiraannu kamiyyuu keessatti qusannaan barbaachisaa dha.

I1. ”A” jala kan jiran ” B” jala kan jiraniin Walitti firoomsi

o og
1.Hiyyummaa A. guddina walee
2. Dhaabbilee qusannaa aadaa B. Hirkattummaa
3.Qisaasummaa C. Baasii sababa malee
4.Dhaabbilee qusannaa ammayyaa D. Of dandauu

E. Baankii

F. Uqqubii

I11. Gaaffilee armaan gadii dubbisuun bakka duwwaa ta’e guutaa

1. Naannoo itti jiraattan keessatti fi miidhaawwan qusannaa

daangessan dha.
2. Malawwan qusannaa kan ta’an keessaa fi

eeruun ni danda’ama.

IV. Gaaffilee armaan gadii dubbisuun deebii sirrii filadhaa.
1. Qusannaa jechuun
A. Qabeenya dhalootaa darbuu danda’u kaa’uu jechuu dha,
wabii yeroo rakkinaa fi balaa ti.
Namoota rakkatan dhaqgabuuf

o 0w

hundinuu sirrii dha.

2. Baasii barbaachisaa hin ta’in hir’irsuu jechuun
A. karooraan jiraachuu
B. maatii miidhanii jiraachuu
C. Of miidhanii boruuf yaaduu
D. hunduu sirrii dha :
3. Qisaasummaa jechuun X \ _,':f
A. qusannaa yaaduu dhiisuu "3
B. Itti gaafatamummaa dhabuu
C. Baasii bakka baasuu gabanitti baasuu dhiisuu,
D.”a’ fi 'b” n sirrii dha ._
4. Aadaa qusannaa horachuun wabii jireenyaa ti yoo j_édhamu
A. Gatii dafqa ofiitti fayyadamuun nama ga’minéchiisa , 2 :
B. Maatiin akka hin diigamne gargaara = . : ' AW
C. ”a” fi ’b”n deebii dha. Vil ¢ Lo
D. deebiin hin kennamne :
5. Hiyyummaa iiaalchaa jechuun
Hojii jaalachuu dhiisuu jechuu.dha: s
Faayadaa waleef yaaduu dhiisuu j.echuu dha.

oowe

Barmaatilee boodatti hafoo jala buluu jechuu dha.
Hunduu deebii dha '

IV. Gaaffii armaan gadiitiif deebii gabaabaé kennaa

1. Aadaa qusannaa horachuun akkarnun hiyyummaa balleessuuf akka
gargaaru ibsa 1rratt1szennaa o

2. Naannoo jireenyaa Keessanitti barmaatllee qusannoo irratti miidhaa
geessisan jettan yoo xiqqaate fakkeenya lama eeruun isaan kana akkamiin
akka of inj_éla} ittisuun danda’amu ibsaa.

